Judas 1 i Judas 6

Xojon carta xi kiskii San Judas

1 'An, Judas xi chi'nda-la Jesucristo ma, ko
'ndse ma Jacobo, tikjil-no jiio xi X6 kinokjoa-no
nga tjokee-no0 Naina xi Na'én-nd ma, ko nga je
Jesucristo sikinda-no. 2 Tse kjohimatakon ko
kjoa'nchan ko kjoatjocha katatsjad-no Naina.

Kjo'in xi tjoé-la jiia xita xi jahas'en-jiin'ma
naxanda-la Naind nga 'én ndiso okoya
(2 Pedro 2:1-17)

3 Ndi 'ndsé xi 'fi6 matsjake-no, kjotseé tjin-ne
nga mejen-na skil-no koni s'in ngason Kkisiko-na
Naind nga tsachrjekajiin-na kjo'in kjoa ts'e jé-na.
Tanga indei mochjeén-né nga tikjil-n0 mé-ne
nga ma bitsi'ba-n0 nga Mo tixkatjio je kjotixoma
koni s'in mokjeiin-ndo xi x4 k'oas'in jngoo k'a
kis'engjmi-la xita tsjee-la Naind. 4 Tjin i'nga xita
Xijahas'en-jiln'ma-no. Jiia xita koi, kjotseé k'oas'in
tjine-la nga kjo'in s'e-la koni tso Xojon-la Naina.
Jhia xita koi, ch'o6 s'in; mikil beexkon Naina.
Sikjatjiyad-la kjondaa-la Naing; koii sikitason kjoa
ch'o xi sijé yijo-la. Ochrjenguii Jesucristo xi ta jé
tajngoo otixoma-na.

5> Jo, nas'in jye tijiiln-no kjoa koi, tanga ijngo0
k'a tisikitsjeén-no, jé Naind tsachrjekajiin Xita
naxandad Israel jan Egipto, tanga xijye koma iskan,
ljngo0 Kk'a kisikjehesOn jiia xita xi mikil kokjeiin-la
it'aa ts'e. 6 K'oad ti komat'in jiia akjale xi mikii
ndaa tsibitsajnajiln x4 xi Kkjongatsja, ta saa Kkit-
sjeiin takon i'nde xi kitjoé-la. Tjen-ne nachrjein

jé, skanda i'ndei, Naina, na'fio kicha cadena
tjit'aa'no-la nita mé nachrjein-ne, ya fidnda imndei
jiio choon, skanda jé nachrjein k'e nga sindaajiin.
7 K'oad tis'in komat'in jia naxandd Sodoma ko
nga kjoachijnguii kis'iin nga ngui ta kjoach'o ts'e
yijo-la kiitjingui-la. Naxanda koi, ngats'il xita xi
tjin, ni'in Kkisikjeheson. Naind k'oad s'in tsibijna
jngoo-na chiba ni'in xi ts'e kjo'in xi mikii bits'o nita
kjé-ne.

8 Jiia xita xi jahas'en-jiin'ma-no, k'oaa tis'in ta
nijia ti'bil-la, nchihotsji jé-la yijo-la, ochrjengui
kjotixoma-la Na'én-nd, chjajno-la jiia ngafo xi
mikil tsején. °Je Miguel xi akjale itjon, mitsa 'én
'ngaa kiichjako je xita neii k'e nga kiskaan-ya-ne
yijo-la Moisés; mitsa ko kitso-la mé kjo'in xi tjoé-la;
ta kitso-la: “Naind katatsja-le kjo'in.” 10 Tanga jia
xita koi, chja kondraa-la kjoa xi mikil tijiln-la. Ko
jiia kjoa xi tijiin-la, k'oad s'in sichjeén koni cho xi
tsjin-la kjohitsjeen nga ti yijo ts'e sikits'0n-ne.

11 jIma x6-ne xita koi, nga jé ndiya-la Cain
kiitjingui-la! K'oaa ti tjin jé xi tsohdtsji koni kis'iin
Balaam ta jé kjoa-la nga ton sikijne. K'oaa s'in
kiya koni s'in k'en Coré koii kjoa-la nga kondra
kii-la Naind. 12 Jiia xita koi k'e nga ya bahijtako-no
nga s'ei-la Na'én-nd tjin-no, sikits'0n-jiin-no, mikil
masoba-la k'e nga kjén-ko-no. Ta yijo-laa sis'in-la.
K'oaa ngaya-la koni ifi xi mitsa jtsi tjiko, xki xi
jan fiko tjo; koni yd xi bixojen xka-la nga mi
too oja-la ikjoan tjane ko ima-la, jngod k'a biyaa.
13Tfia xita koi, k'oad ngaya-la koni x6-la ndachikon
nga bixteén tjé-la ya indii-la nga oko kjoasoba-la;

koni ni'fio xi Kkisichja ndiya-la, ko k'oad s'in tjiné-la
nga ya Kkitsgjna fidanda inde jio choon nita mé
nachrjein-ne.

14 Jé Enoc xi ma-ne ito0 tje-la Adan xi ya
inchrobat'ad-ne; k'oaa tis'in tsibijna 'én it'aa ts'e
xita koi k'e nga kitso: “Chitsejen-la Na'én-na nga
tinchrobd, kjin jchdn jmii ma akjale-la xi tjiko, 15 nga
koiindaajiin-la ngats'il xita mé-ne nga tsja-la kjo'in
ngats'ii Xita xi jé tjin-la koni tjin kjoa ch'o xi kis'iin,
jiida xi mikil beexkon Naind nga ch'o tso 'én xi
chjajno-la.” 16 Jiia xita koi, kjit'aa nachrjein nchi-
hojé, chjajno-la ngats'ii kjoa. Ta koi otsji kjoa xi
mochjeén-la yijo-la. K'e nga chjako xita, ndaa
sikitsajna yijo-la, ta 'én sin 'én ndaa chja; ta jé xi
mején-la nga siikijne mé xi mején-la.

Kjoa kixi xi sine-la xita

17 Tanga jiio ndi 'ndsé xi matsjake-no, tikitsjeén
koni s'in jye Kkiichjako itjon-no jha <Xita xi
tsibixdya-la Na'én-na Jesucristo, 18 nga kitso-no:
“K'e nga jye kjoehet'ada nachrjein, s'eé xita xi ta
kijnokee xi kjoa kixi. K'oaa s'in kojchajiin kjoach'o
xi sijé yijo-la nga mikii beéxkon Naind.” 19 Xita koi,
Xita naxanda-la Naina sijoya. Kjohitsjeén-la iso'nde
tjin-la nga tsjin-la Inima Tsjee-la Naina.

20 Tanga jii0 ndi 'ndsé xi matsjake-no, 'fi6
kixi tinchakoo je kjoa tsjee-la Naina xi mok-
jeiin-no. Titsi'ba-la Naind nga je Inima Tsjee-la
katasichiya-no. 21 Tikindaa yijo-nd nga Kkjit'aa
nachrjein katas'e-no kjoatjocha-la Naina. Chifia-la
kjoa ima takon-la Na'en-na Jesucristo, mé-ne nga
tsja-no kjoabinachon xi mikii fehet'aa nita kjé-ne.

22Tcha ima takon nga tisikoo jiia xita xi jo bee-la
ikon. 23 Ko jiia xita xi i'nga, nitodn tinachrjekajfiod
]na kjoa ch'o xi s'in nga jyeé kjomee ya bixojiin
niin ts'e kjo'in.  Jcha ima takon i'nga tanga
t'een kinda yijo-no tsa tikoa ya skajfio0 jé-la.
Tinachrjekanguio0 kjoa ts'e jé-la. Skanda jiia nikje
tjé-la tinachrjenguioo.

Jeya katijna Naina

24 Je Naind xi ma-la sikinda-no mé-ne nga mikii
kixonguioo. Tsjeé sikitsajna-nd ya nguixkon
kjoa jeya-la nga nimé jé sako-no ko o s'e-no
kjotsja. 25 Jé Naind xi ta jé tajngod ma-ne
nga ochrjekajiin-nd Kkjo'in xi it'aa ts'e Na'én-na
Jesucristo, ta jé tajngoo Xi jeya katljna, 'nga katijna;
katas'e-la kjotixoma; Kkatas'e-la nga'nid; skanda
kjotseé, ko nachrjein i'ndei, ko skanda nita kjé-ne.
K'oas'in katama.

